
Cofnodion o Gyfarfod o Gyngor Cymuned Ciliau Aeron a 
gynhaliwyd ar nos Iau 1af o Chwefror 2018 am 7.30 pm yn Neuadd 

Bentref Ciliau Aeron      
 

Yn bresennol: Y Cynghorydd Arwel Jones (Cadeirydd), y Cynghorwyr Nigel Davies, 
Robert Davies, Dai Evans, Helen Evans, John Lumley, Gwyndaf Morgan ac Iwan 
Thomas. 
Y Cynghorydd Sir Marc Davies 
Denfer Morgan (Clerc). 
 
 
85 Ymddiheuriadau 
 

Ymddiheurodd y Cynghorwyr Alwen Thomas a Ray Williams am fethu a bod 
yn bresennol yn y cyfarfod. 

 
86 Materion Personol 

Nodwyd fod y Cynghorydd Alwen Thomas wedi geni merch, Fflur Gwyn, a 
PHENDERFYNWYD anfon cerdyn ati i’w llongyfarch. 
Cydymdeimlwyd gyda’r Cynghorydd Sir Marc Davies ar golli ei dad yn 
ddiweddar.  

 
87 Datgelu Buddiannau Personol a Rhai Sy’n Rhagfarnu 

 
Fe fu i’r Cynghorwyr Arwel Jones a John Lumley ddatgelu buddiant personol 
ac un sy’n rhagfarnu yn y mater a drafodir yn eitem 90 i) isod a chadeiriwyd yr 
eitem gan y Cynghorydd Iwan Thomas a bu iddynt adaerl yr ystafell yn ystod 
y drafodaeth ar y mater dan sylw. 
 
Fe fu i’r Cynghorydd Iwan Thomas ddatgelu buddiant personol ac un sy’n 
rhagfarnu yn y mater a drafodir yn eitem 90 ii) isod. Gofynnwyd i’r 
Cynghorydd Thomas aros yn y cyfarfod ar gyfer amlinellu’r cynlluniau a oedd 
dan sylw ond ni gymerodd unrhyw rhan yn y drafodaeth na’r pleidleisio ar y 
mater. 
 

88 Cofnodion y Cyfarfod Diwethaf 
 
PENDERFYNWYD cymeradwyo, fel rhai cywir, cofnodion o’r cyfarfod a 
gynhaliwyd ar y 4ydd o Ionawr 2018.  

 
89 Materion yn Codi o’r Cofnodion 
 

a) Trefniadau Bancio 

Gofynwyd i’r Clerc fwrw ‘mlaen i symud cyfrifon y Cyngor i Fanc Barclays. 

b) Materion yn ymwneud â Ffyrdd 

Dywedodd y Cynghorydd Sir Marc Davies ei fod yn dilyn i fyny rhai materion 
yn ymwneud â ffyrdd yn y gymuned. 

Dywedodd y Cynghorydd John Lumley fod angen cyfeirio y Cyngor Sir at 
broblem o ddŵr ar y ffordd rhwng Cyclemart a Soar. 

Nodwyd hefyd nad oedd heol Parc yr Hŷdd wedi cael arwyneb newydd ac 
mae gwelliannau darniog a wnaed hyd yn hyn. 

c) Arosfeydd Bysus – Crossway 

Nodwyd fod y darparwyr wedi rhoi gwybod i’r Cyngor Sir eu bod yn hapus i 
osod dau arosfa bys y bob ochr i’r heol yn y fan yma am gost o £450. Nodwyd 
y cyngor y gellid gwneud cais am grant cymunedol y Cyngor Sir ar gyfer hwn 
a PHENDERFYNWYD bwrw ‘mlaen gyda’r cynllun a gwneud cais am grant 
cymunedol. 

90 Ceisiadau am Gymorth Ariannol 
 

Rhoddwyd ystyriaeth i’r Ceisiadau a dderbyniwyd am gymorth ariannol. Fe 
atgoffodd y Clerc mai £375 oedd yn weddill yng nghyllideb eleni a bod £2,000 
wedi’i gynnwys yng nghyllideb y flwyddyn nesa’.  
  
Yn dilyn trafodaeth, PENDERFYNWYD fel a ganlyn: 
 
i)  cyfrannu £1,000 i Ddathliadau Cymru-Ohio 2018, gan ei fod yn 
ddigwyddiad unigryw a oedd yn dathlu profiad hanesyddol nodweddiadol y 
gymuned a’r  ardal ehangach; ac i drafod gyda’r trefnwyr yr opsiwn o wneud y 
cyfraniad yn y flwyddyn ariannol nesa’; 
 
ii)  mewn egwyddor, cytuno i gyfrannu £1,000 ar gyfer ail ran y gwelliannau 
arfaethedig i Eglwys y Drindod Sanctaidd, Cilcennin, gan rhyddhau’r arian ar 
ôl cael sicrwydd fod digon o arian wedi’i godi ar gyfer cyllido’r prosiect a bod y 
gwaith yn mynd yn ei flaen. 
 
iii) cytuno cyfrannu £500 i Glwb Ffermwyr Ifanc Felinfach tuag at gost trefnu 
Rali’r Sir, gan ei fod yn cael ei gynnal yn yr ardal yn 2018; 
 
iv) gwneud y cyfraniadau canlynol:  
 
Pwll Nofio Dalgylch Ysgol Uwchradd Aberaeron - £100 
Cangen Samariaid Aberystwyth - £50 
Marie Curie Ceredigion - £50 
 
v) peidio cyfrannu at y canlynol: 

 
Clybiau Ffermwyr Ifanc Ceredigion 

Eisteddfod Genedlaethol Caerdydd  
Eisteddfod Genedlaethol yr Urdd Brycheiniog a Maesyfed 
Eisteddfod Gerddorol Ryngwladol Llangollen 
Calonnau Cymru  
 

91 Costau Etholiad Mai 2017 
 

Rhoddwyd ystyriaeth i anfoneb oddi wrth Gyngor Sir Ceredigion mewn 
perthynas â chost etholiad Mai 2017 yn y swm o £936.57, caiff ei gasglu 
ganddynt ym mlwyddyn ariannol 2018-19. Roedd y Clerc wedi gofyn am fwy o 
fanylion am y gost a rhannwyd hwn gyda’r Aelodau. 
 
Nodwyd fod yna amryfusedd am sawl cost a restrwyd a PHENDERFYNWYD 
gofyn i’r Clerc gwestiynu rhai ffigurau. 

 
92 Gwefan y Cyngor 
 

Dywedodd y Clerc ei fod wedi trafod creu a chynnal gwefan newydd I’r 
Cyngor gyda Mr. Elfed Jenkins o Lanwnnen, a oedd yn cynnig y canlynol: 

 
Dyluniad y we yw £410 (un taliad), mae hyn yn cynnwys ‘domain name’ a 
chynnal gwefan ar gyfer y ddwy flynedd gyntaf.  
Ar ôl y ddwy flynedd gyntaf bydd yn cost o £180 pob yn ail flwyddyn, yn 
dechrau yn 2020, 2022 ayb.   

 
Nododd y Clerc fod hwn yn gynnig tipyn rhatach na chynnig Vision ICTY A 
BOD Mr. Jenkins wedi gwneud argraff da arno, ac roedd argymell felly bod y 
Cyngor yn derbyn pris Elfed Jenkins ar gyfer sefydlu a chynnal y gwefan yn y 
dyfodol. 
 
PENDERFYNWYD cytuno derbyn pris Mr. Elfed Jenkins am greu a chynnal 
gwefan newydd i’r Cyngor am y pris a ddyfynwyd ganddo. 

 
93 Arolwg o Drefniadau Etholiadol Cyngor Sir Ceredigion 
 

Rhoddwyd ystyriaeth i’r Arolwg o’r Trefniadau Etholiadol ar gyfer Sir 
Ceredigion – Cynigion Drafft a NODWYD nad oedd newid yn cael ei argymell 
ar gyfer Dosbarth Etholiadol Sir Ciliau Aeron. 

 
94 Adolygiad o’r Cynghorau Bro a Thref 
 

Dywedodd y Clerc fod cais wedi dod oddi wrth Un Llais Cymru i ni fwrw 
‘mlaen i drafod ac ymateb i’r pedwar cwestiwn a osodwyd gan y Panel 
Cenedlaethol.  
 
PENDERFYNWYD gofyn i’r Aelodau feddwl am y pedwar cwestiwn a thrafod 
y mater ymhellach yn y cyfarfod nesaf.  

95 Ymgynghoriadau 
 
 NODWYD yr ymgynghoriadau canlynol:- 

a) Ymgynghoriad: Adran 8 o Ddeddf Iechyd y Cyhoedd (Cymru) 2017: 
Strategaethau lleol ar gyfer darparu toiledau – Dogfen Ymgynghori ar 
Ganllawiau Statudol i Awdurdodau Lleol 
 
b)  Ymgynghoriad Llywodraeth Cymru a DEFRA: Cynigion i fynd i’r afael â 
throseddu a pherfformiad gwael yn y sector gwastraff. 
 
c) Y Gyfraith Cynllunio  
 

96 Unrhyw Fater Cymwys Arall  
 
 a) Cyfeiriodd y Cynghorydd John Lumley at dri mater a drafodwyd yn y 

cyfarfod diweddar a fu gyda chynrychiolwyr Cyngor Sir Ceredigion, sef: 

• Y penderfyniad i rannu’r Sir yn dri a chael tri cyfarfod 

• Yr anfonebau am y costau etholiadol yn cyrraedd yn hwyr yn y 
flwyddyn ariannol, ar ôl i’r cynghorau osod eu praeseptau a’u 
cyllidebau 

• Fod y swyddog Un Llais Cymru, Del Morgan, a oedd yn gwasanaethu’r 
ardal hon, wedi ymddeol a bod y swydd newydd wedi’i rannu’n ddwy.    

b) cyfeiriodd y Cynghorydd Helen Evans at: 

• dwb blodau ar y tro yn arwain at Aberarth ar Sgwar Ciliau Aeron yn 
cuddio’r arwydd 

• arwydd ‘Araf’ newydd ar yr A482 

• a oedd unrhyw wybodaeth am gais cynllunio am dai ar Barc yr Hŷdd.   

c) cyfeiriodd y Cynghorydd Dai Morgan am yr angen am arwydd newydd ar 
Groesffordd i ddangos y ffordd i Gilcennin. 

d) cyfeiriodd y Cadeirydd at gyfweliad a wnaeth yn ddiweddar i Golwg360 am 
y cynnig a wnaeth y Cyngor am leoli Eisteddfod Genedlaethol Ceredigion 
2020 ar dir Llanerchaeron. 

 

  

  

Daeth y cyfarfod i ben am 9.30 pm 


